
ZYRA PËR MARRËDHËNIE ME PUBLIKUN 

Komunikatë për shtyp 
 

Komandanti i KFOR-it vizitoi Komunën e Junikut 
 
 
Sot, më 8 korrik, Komandanti i Forcave të Kosovës (KFOR-it), Gjeneral Major Erhard 
Bühler, vizitoi Komunën e Junikut, pasi që kishte pranuar një ftesë zyrtare nga 
kryetari i komunës, z. Agron KUÇI. 
 
Z. Agron KUÇI shprehu mirënjohjen e tij për vizitën e Gjeneral Majorit Bühler, si dhe 
në emër të të gjithë qytetarëve të tij dhe me këtë rast priti Komandantin e KFOR-it 
në ndërtesën e komunës së bashku me Komandantin e Policisë lokale të Kosovës, 
Rasim Sylën, dhe Imamin Hysni Hoxhën. 
Me që ishte vizita e parë në Junik, Komandanti i KFOR-it mësoi për ngjarjet që 
shënuan komunën në dekadat e fundit, si dhe u informua nga z. Agron KUÇI për 
rithemelimin e plotë të komunës në vitin 2008.  
 
Pas mbledhjes së mbajtur në ndërtesën e komunës, Komandanti i KFOR-it bëri një 
shëtitje nëpër qytetin e Junikut; ai kishte rastin të vizitonte Xhaminë, si dhe Teqen e 
Shehut Xhafer, e cila për momentin është duke u ndërtuar dhe më në fund ai vizitoi 
Stacionin Policor të Kosovës. Gjeneral Majori Bühler u informua për situatën e 
sigurisë dhe në mënyrë të qartë ai tha që është arritur shumë progres krahasuar me 
vitet e para pas vitit 1999. Komandanti i KFOR-it tha që këto rezultate kanë qenë të 
mundshme edhe për shkak të punës së lartë profesionale të kryer nga Policia e 
Kosovës, e cila konsiderohet si një partnere e besueshme e KFOR-it në ruajtjen dhe 
përmirësimin e një ambienti të qetë dhe të sigurt.  
 
Më pas Komandanti i KFOR-it vizitoi Memorialin e Zharrës, ku, duke shprehur 
keqardhje për ndodhitë e kaluara, ai vendosi lule në përkujtim të të vdekurve.   
 
Pas këtij momenti prekës, kryetari, z. Agron KUÇI, shoqëroi Komandantin e KFOR-it 
gjithashtu nëpër dy fshatra të braktisura dhe të shkatërruara, fshatin Gjotaj dhe 
Jasic. Gjatë vizitës, kryetari sqaroi situatën aktuale të komunës dhe informoi për 
përpjekjet që janë duke bërë brenda procesit për riintegrimin e personave të 
riatdhesuar.  
 
Komandanti i KFOR-it përgëzoi kryetarin për angazhimin dhe për rezultatet e 
jashtëzakonshme vërtet të arritura dhe theksoi optimizmin e tij për të ardhmen.  


